
Asasara Jens Napaattooq 

Ataatat kisimiittut atugaat pillugit apeqqutinnut qujanaq. 

1. Siunissaq qaninnerusoq aamma siunissaq ungasinnerusoq eqqarsaatigalugu 
ataatat kisimiittut atugaat pillugit ilisimasaqartoqarnersoq? 

Ataatat kisimiittut atugaat, tassunga ilanngullugu siunissaq qaninnerusoq 

ungasinnerusorluunniit eqqarsaatigalugit atugaat, pillugit ilisimasanik Naalakkersuisut 
katersisimanngillat. Taamatuttaaq anaanat kisimiittut atugaat pillugit ilisimasanik 
Naalakkersuisut katersisimanngillat. 

Isumaginninnermi malittarisassat tunngavimmikkut aalajangersakkanik arnanut 
angutinulluunniit kisimiillutik pilersuisunut immikkut iluaqutaasinnaasunik imaqanngillat. 
Akerlianik taakkunani "kisimiilluni pilersuisoq" atorneqarpoq, taamaalilluni angutaaneq 
arnaanerluunniit tunngavigalugu assigiinngisitsisoqannginnissaa imaluunniit arnanut 
angutinulluunniit iluaqutaasussamik salliutitsisoqannginnissaa qulakkeerneqassammat. 

2. Siunissaq qaninnerusoq aamma siunissaq ungasinnerusoq eqqarsaatigalugu 
ataatat kisimiittut qanoq atugaannik pitsanngoriartitsisussamik 
pilersaaruteqartoqarpa? 

Naalakkersuisooqatigiit isumaqatigiissutaanni takuneqarsinnaasutut ilaqutariinnermut 
tunngasut Naalakkersuisunit suliassatut pingaartinneqarput, tassa ilaqutariinnut 
tunngasut eqqarsaatigalugit periusissiortoqarniarpoq, ilaatigut angajoqqaat kisimiittut 

atugaannut tunngasunik imaqartussamik. 

